
					ఈ పుట అచ్చుదిద్దబడ్డది
224 శుకసప్తతి



తే. యింతకంటెను నన్ను నీ వేమి సేయు

దనుచు నొండాడవేని ప్రియంబుఁగంటి

నీవు తెచ్చినకడవలో నీళ్లు దెమ్ము

ధారవోసెద నావిప్రధర్మ మెల్ల. 477



క. వేదము చదివినఫలము

న్వాదించినఫలము సంధ్య వార్చినఫలముం

బైదలి నీకు నొసంగెదఁ

గాదనినం బ్రహ్మహత్య కట్టెదుసుమ్మీ. 478



తే. అని యతఁడు వల్క నచట నేకాంత మగుట

మరుఁడు ప్రక్కలు పొడిచి సమ్మతముఁ జెందు

మనుచు నిర్బంధ మొనరింప నతని కనియెఁ

గలికి నాలుగుదిక్కులుఁ గలయఁజూచి. 479



క. నసగొట్టు బాఁపనయ్యా

పిసవెఱ్ఱికిఁ దగులుపడి తపింపఁగనేలా

బసవద్దు గదలకుండెడు

వసతికి రమ్మచటి కేను వచ్చెదఁ బొమ్మీ. 480



తే. అనిన సంభ్రమమంది యయ్యవనిసురుఁడు

శీఘ్రమేవ త్వదీయేష్ట సిద్ధిరస్తు

స్వస్తిరస్తు తథాస్తు తథాస్తు హలిక

వనజగంధి యటంచు దీవనలొసంగి. 481



సీ. వలుదలై మెఱయు పార్వణపుముద్దలవంటి

వలిగుబ్బ లెన్నఁడు వ్రచ్చికొందు

బంచపల్లవముల మించినపెదవి యాఁ

కలిదీర నెన్నఁడు గఱచికొందుఁ

		 ఈ పేజీలో చివరి మార్పు 6 జూలై 2020న 10:34కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

